
veu mefmement qu’il euft mené auec luy quelque
ieune homme de fes parens, qui euft pi eftre inftruit
& baptifé 12 bas: mais quelque difficulté ayant tra-
uerfé cefte refolution, il fe delibera de paffer vne
bonne partie de 1'Hyuer auec nous, ce qu’il a fait
auec beaucoup de contentement & de profit, tit de
fon cofté que du noftre; car il s’eft remis dans la han-
tife des Sacremens, & dans 1'viage de la priere. A
Noél il fit vne fort bonne Confeflion generale depuis
fon Baptefme: d’autre part en nos Catechifmes & in-
ftructions que nous faifons aux Sauuages il nous fer-
uoit de Truchement, & nous a traduit plufieurs chofes
en langue Huronne, olt nous admirions la facilité qu’il
auoit 2 entendre noftre langue, & 2 comprendre &
expliquer les my{teres les plus difficiles. Bref il tef-
moigne que veritablement il a la crainte de Dieu.

Pour conclufion de ce chapitre nous efperons vous
renuoyer les Peres Antoine Daniel, & Ambroife Da-
uot auec vne bande de braues petits Hurons, afin de
donner [21] commencement au Seminaire, duquel on
peut efperer auec raifon de grands fruits pour la con-
uerfion de ces Peuples. Que s’il y auoit 2 Kébec des
Religieufes, ie croy qu'on vous pourroit auffi enuoyer
de petites Seminariftes, il y a icy quantité de braues
petites filles, lefquelles fi elles eftoient bien efleuees
ne cederoient en rien 4 noftre ieunefle Frangoife. Ce
nous eft vn grand creue-cceur de voir ces petites inno-
centes foiiiller incontinent la pureté de leur corps &
beauté de leur ame faute de bon exemple & bonne
inftruction; ie ne doute nullement que la diuine Bon-
té ne comble de grands biens, particulierement ceux
qu’elle infpirera de contribuer 4 la fondation de ces
Seminaires, & 4 1'education de ces petites plantes de
cefte Eglife naiffante.



